
1 - ТАРАУ. ЖАЛПЫ ЕРЕЖЕЛЕР 
1.  Қарағанды облысы денсаулық сақтау басқармасының «Облыстық 

психикалық денсаулық орталығы» шаруашылық жүргізу құқығындағы 

мемлекеттік коммуналдық кәсіпорынның (бұдан әрі - кәсіпорын) осы іскерлік 

этика кодексі (бұдан әрі - кодекс) Қазақстан Республикасының заңнамасына, 

кәсіпорынның Жарғысына және басқа да ішкі құжаттарына сәйкес әзірленген 

және бұл құжат ережелер мен принциптер жинағы болып есептеледі. 
2. Кодекс кәсіпорынның басқа мүдделі тұлғалармен этикалық өзара іс-

әрекетін, корпоративтік қарым-қатынастың этикалық нормаларын, сондай-ақ 

кәсіпорынның және оның жұмыскерлерінің күнделікті қызметіне этикалық 

нормалардың ықпал ету механизмін реттейтін құжат. 
3. Кодекстің ережелері атқаратын қызметіне қарамастан кәсіпорынның 

барлық қызметкерлеріне арналған.  
4. Кәсіпорынның әрбір қызметкерінің ең бірінші кезектегі міндеті 

кәсіпорында бекітілген этикалық нормаларды орындау және моральдық 

нормаларды сақтау болып табылады. 
5. Кодекстің мақсаты: 

1) кәсіпорынның барлық қызметкерлері өз қызметінде стратегиялық маңызды 

шешімдерді қабылдау барысында, сондай-ақ күнделікті жағдайларда 

басшылыққа алатын негізгі құндылықтарды, принциптерді, ережелерді бекіту; 
2) ұжымда сенім, өзара құрмет және парасаттылық ахуал жасау үшін 

кәсіпорында жоғары этикалық мінез - құлық стандарттарына негізделген 

бірыңғай Корпоративтік мәдениетті дамыту; 
3) атқарып отырған лауазымына қарамастан барлық қызметкерлердің Кодекс 

нормаларын біркелкі түсінулері және орындаулары; 
4) кәсіпорынның корпоративтік басқару тетіктерінің тиімділігін көтеруге және 

мүдделі тұлғалармен жемісті өзара іс-қимыл жасауға жәрдемдесу болып 

табылады; 
6. Кодекс кәсіпорынның өзге де ішкі құжаттарымен бірге қолданылады 

және кәсіпорынның қызметкерлерінің іскерлік этика және іскерлік мінез-құлық 

нормалары мен қағидаларын сақтаудағы қызметтерін көрсетеді. 
7. Кодексте көрсетілген нормалар мен қағидалар тізбесі түпкілікті болып 

табылмайды және белгілі бір алғышарттар немесе жағдайлар туындаған 

жағдайда Кәсіпорынның Байқау кеңесі оны нақтылауы, өзгертуі немесе 

толықтыруы мүмкін. 
8. Кәсіпорынның барлық қызметкерлері нәсіліне, тіліне, саяси және діни 

сенімділіктеріне, жынысына, ұлтына мәдениетіне қарамастан адал және әділ 

қарым-қатынас жасауға құқылы. Қандай да болмасын кемсітушілік немесе 

ығыстырушылық осы Кодекске қайшы келеді және қолайсыз мінез - құлықты 

білдіреді. Егер қандай да бір лауазымды тұлға немесе Қызметкер әріптесін 

немесе басқа бір Қызметкерді ығыстырса немесе ерекше мінез танытса онда оған 

қатысты тәртіптік іс - әрекет шаралары қолданылатын болады. 

9. Кәсіпорын өз қызметкерлерінің бойындағы және жұмысындағы келесі 

белгілерді бағалайды: 
1) кәсіпорынның стратегиялық мақсаттарына қол жеткізуге бағдарлануын; 
2) кәсіби шеберлігі мен өзінің кәсіби деңгейін көтеруге деген ұмтылысын; 
3) лауазымдық міндеттерін орындау кезіндегі бастамашылығы мен белсенділігін; 
4) тәртіптілігі мен жауапкершілігін; 
5) қызметкерлер арасында бір - бірлерін өзара қолдауларын; 
6) кәсіпорынның жас мамандарына көмектесулерін бағалайды. 

10. Кәсіпорынның қызметі Іскерлік этика мен мінез-құлық ережелерінің 

талаптарының сақталуы негізінде құрылған кәсіпорын мен барлық мүдделі 

тұлғалардың қарым-қатынастарына негізделген. Өзара міндеттемелерді сақтау – 
сындарлы жұмыстың қажетті шарты. 
 
 

2 - ТАРАУ. ІСКЕРЛІК ЭТИКАНЫҢ ҚҰНДЫЛЫҚТАРЫ МЕН 

ҚАҒИДАЛАРЫ 
11. Кәсіпорынның қызметі қалыптасатын негіз қалаушы корпоративтік 

құндылықтар оның қызметкерлерінің парасаттылығы, сенімділігі және кәсіби 

шеберліктері, қызметтерінің тиімділігі, өзара көмегі, бір - біріне, мүдделі 

тұлғаларға және тұтастай кәсіпорынға деген құрметі болып табылады.  
12. Кәсіпорынның негіз қалаушы корпоративтік қағидалары: 

1) Құзыреттілік және кәсіби шеберлік - Кәсіпорын қызметкерінің тиісті білімі, 

жұмыс тәжірибесі, салмақты және жауапты шешімдер қабылдай білуі қажет. 

Кәсіпорын өз қызметкерлерінің кәсіби білімі мен дағдыларының деңгейін 

көтеру, кәсіби, шығармашылық қабілеттерін іске асыру, мансаптық өсу әлеуеті 

мен мүмкіндіктерін дамыту үшін жағдайдар жасайды; 
2) Патриотизм - кәсіпорынға мемлекет тарапынан жүктелген жоғары сенім және 

оның әлеуіметтік жауапкершілігі патриотизм және денсаулық сақтау жүйесін 

дамытуға ықпал ету сезімін тудырады; 
3) Ашықтық - кәсіпорын өзі туралы ақпараттың, оның жетістіктері мен қызметі 

нәтижелерінің барынша жоғары ашықтығына, нақтылығына және сенімділігіне 

қмтылады. Кәсіпорын уәкілетті орган мен әріптестерін істің жай - күйі туралы 

уақытында хабардар етуге, Қазақстан Республикасының заңнамасына сәйкес 

есептілік пен есепке алу сапасын жақсартудың негізінде ақпараттың ашықтығы 

мен қолжетімдігін арттыруға қамтылады. Сонымен қатар, кәсіпорын 

коммерциялық және қызметтік құпиядан тұратын ақпараттың және 

мәліметтердің жария етілмеуін қадағалайды; 
4) Жауапкершілік және адалдық - кәсіпорын Қазақстан Республикасының 

талаптарымен, шарттық қарым-қатынастармен белгіленген өзіне алған 

міндеттемелерге, іскерлік айналым салттарына және моральдық-адамгершілік 

қағидаларға жауапкершілікпен және адал қарайды; 

5) Әділдік және парасаттылық - кәсіпорын қызметі мен оның іскерлік 

беделінің негізі кәсіпорынның жеке мүддесі мен кәсіби қызметі арасындағы 

қақтығысқа жол бермейді. Алдау, үндемеу және өтірік айту кәсіпорын 
қызметкерінің мәртебесімен сәйкес келмейді; 
6) Тұлғаны құрметтеу - кәсіпорын қызметкерінің өзінің лауазымына, жұмыс 

орнына, атқаратын қызметтік және жұмыс міндеттеріне қарамастан басшылыққа 

алатын негізгі қағидасы. 
 

3 - ТАРАУ. ІСКЕРЛІК ӨЗАРА ҚАРЫМ-ҚАТЫНАСТАРДЫҢ ЭТИКАЛЫҚ 

НОРМАЛАРЫ 
13. Кәсіпорынның қызметкерлері міндетті: 

1) Қазақстан Республикасының мемлекеттік рәміздеріне және кәсіпорынның 

корпоративтік нышандарына құрметпен қарауға; 
2) жалпы қолданыстағы моральдық-этикалық нормаларды сақтауға, мемлекеттік 

тілге және басқа тілдерге, барлық халықтың дәстүрлері мен салттарына 

құрметпен қарауға; 
3) жоғары білікті жұмыс істеу үшін барлық күш-жігерлерін жұмсауға, 

кәсіпорынның мүлкіне сақтықпен қарауға, оны ұқыпты және тиімді пайдалануға; 
4) өзінің жұмысқа деген қарым-қатынасымен және мінез-құлқымен ұжымда 

тұрақты және оң жағдайлар жасауға ықпал етуге; 
5) сыпайы және әдепті болуға; 
6) немқұрайлылық пен дөрекілікке төзбеуге; 
7) әріптестеріне қолдау және көмек көрсетуге; 
8) өзгенің пікіріне назар аударуға; 
9) өзінің сөзі мен ісіне жауапты болып,оның бірлігін қамтамасыз етуге;  
10) өз қателігін жасырмауға/мойындауға;  
11) өзіне қатысты да, басқа адамдардың қарым-қатынасында да мүдделер 

қақтығысы туындауы мүмкін жағдайға жол бермейтіндей етіп өзін ұстауға; 
12) басқа қызметкерлерге қатысты өзінің субъективті пікірін білдіруге жол 

бермеуге және басқа қызметкерлерге қатысты олардың іс - әрекеттерінің 

дұрыстығы немесе дұрыс еместігіне жеке бағасын бермеуге; 
13) құпиялылық нормаларын және кәсіпорынның ішкі құжаттарының 

талаптарын бұзбай бір - біріне дұрыс ақпаратты уақытында ұсынуға; 
14) тікелей берілген уәкілеттіктерсіз және кәсіпорынның бірінші басшысының 
тікелей тапсырмаларынсыз жариялы түрде сөз сөйлеуге, пікірлерін білдіуге 

немесе сұхбат беруге жол бермеуге; 
15) қоршаған ортаға қатысты құрмет және жанашырлық танытуға; 
16) Кодекс талаптарын мұқият зерделеуге, түсінуге және адалдықпен сақтауға 

және келіскен жағдайда тиісті растаушы нысанды толтыруға (осы Кодекске 

қосымша); 
17) өзіне қабылдаған міндеттемелер үшін жауап беруге; 



 

 

6 

 

18) лауазымдық міндеттерді орындаған кезде жеке басының қарым-қатынастары 

немесе дербес пайдасы үшін емес кәсіпорынның мүдделерін басшылыққа алуға; 
19) іскерлік этика қағидалары мен мінез - құлық ережелерінің бұзылу мәселелері 

бойынша тергеу жүргізілген кезде жәрдемдесуге; 
20) өзінің жұмыс орнында тазалық пен тәртіпті сақтаулары, сондай-ақ барлық 

жұмыс материалдарын тиісті жағдайда ұстауға міндетті. 
14. Кәсіпорынның лауазымды тұлғалары: 

1) Кодекстің негіз қалаушы құндылықтары мен қағидаларын ескере отырып, 

ашықтық пен бейтараптылық қағидаларында басқарушылық шешімдер 

қабылдауға; 
2)  Қазақстан Республикасының қолданыстағы заңнамасында және 

Кәсіпорынның ішкі құжаттарында қарастырылған олардың алдына қойылған 

міндеттердің іске асырылуына жауап беруге; 
3) жеке басының үлгісімен Кодекстің талаптарына адалдықтарын көрсетуге;  
4) өзіне бағынышты қызметкерлердің арасында корпоративтік рухты 

қалыптастыруға, кәсіпорынның ортақ миссиясымен, құндылықтарымен және 

қағидаттарымен біріктірілген командаға ұжымды біріктіруге уақыт бөлуге; 
5) қызметкерлерге нақты міндеттер қоюға және қажет болған жағдайда барынша 

қажетті құралдармен сүйемелдеуге; 
6) қызметкерлердің өз жұмыстарын орындаулары үшін керекті ақпараттардың 

ашықтығы мен үнемі қолжетімдігін қамтамасыз етуге; 
7) қызметкерлерге кеңестер мен нұсқаулар беруге; 
8) қандай жағдайда болмасын кәсіпорын қызметкерінің мәртебесін төмендетуге 

жол бермеуге міндетті. 
15. Кәсіпорынның лауазымды тұлғалары мен қызметкерлері өздерінің 

функционалдық міндеттерін орындағаны үшін: 
 заңды және жеке тұлғалардан ақша, қызмет және басқа да нысандар түрінде 

сыйақы алуға құқылы емес. 
16. Кәсіпорын басшылығы кәсіпорында агрессияны, кемсітушілікті, 

шошытуды немесе қорқытуды болдырматындай жағдайлар жасауға тиісті. 

Осындай жағдайға тап болған әрбір қызметкер мұндай қақтығыстарды шешу 

үшін бұл туралы өзнің тікелей басшысына хабарлауға құқылы. 
 

4 - ТАРАУ. ІСКЕРЛІК МІНЕЗ-ҚҰЛЫҚ ЕРЕЖЕЛЕРІ 
17. Кәсіпорынның лауазымды тұлғалары мен қызметкерлері өздерінің жеке 

бастарының баюы немесе басқа тұлғаларды байыту мақсатында кәсіпорынды, 

оның беделін, коммерциялық және қызметтік құпияларын пайдаланбаулары тиіс. 
18. Мүдделер қақтығысын болдырмау кәсіпорынның мүдделерін қорғауды 

қамтамасыз етудің маңызды шарты болып табылады. Кәсіпорынның барлық 

лауазымды тұлғалары мен қызметкерлері мүдделер қақтығысынан еркін, ашық, 

уақтылы және барабар шешімдер қабылдау үшін жауапты болады. 

19. Кәсіпорынның лауазымды тұлғаларының және қызметкерлерінің 

қарамағындағыларымен, әріптстерімен, бәсекелестерімен өзара қарым-
қатынастардағы іскерлік мінез-құлықтары бірін екіншісіне қарсы қоюға жол 

бермейді және: 
1) істің не пікірдің алдын ала пішілмегендігін/қасақана еместігін, керісінше игі 

ниеттілікті; 
2) тексерілмеген ақпаратты пайдаланудан бас тартуды; 
3) кәсіпорынның дәрігерлік, коммерциялық және қызметтік құпиясына жататын 

ақпаратты таратпауды  
4) өз сөзіне беріктікті; 
5) моральдық құндылықтарды сақтау кезіндегі мақсаткерлікті; 
6) өзінің іскерлік беделін сақтауды, қасақана өтірік және тексерілмеген 

ақпаратты тікелей немесе үшінші тұлғалар арқылы таратудан бас тартуды; 
7) мүдделер қақтығысы жағдайларында - келіссөздер арқылы дауларды шешуге 

қол жеткізуді болжайды. 
Құпия ақпарат. 

20. Қазақстан Республикасының заңнамасына, кәсіпорынның ішкі 

құжаттарына сәйкес осыған жатқызылған ақпарат кәсіпорынның құпия ақпараты 

деп танылады. Кәсіпорын қызметкерлері үшінші тұлғаларға және оған қол 

жеткізу құқығы жоқ басқа қызметкерлерге құпия ақпараттың рұқсатсыз қол 

жеткізуіне және жария етілуіне жол бермеу, сондай - ақ деректердің жоғалуына 

немесе жойылуына жол бермеу туралы қамқорлық жасауы керек. 
21. Құпия ақпаратпен жұмыс жасау кезінде кәсіпорынның ішкі 

құжаттарында осындай ақпаратты ұсыну туралы талаптар бар жағдайларды 

қоспағанда, кәсіпорының дәрігерлік лауазымды тұлғалары мен қызметкерлерінің 

коммерциялық және қызметтік құпияларды жария етуге тыйым салынады. 
22. Кәсіпорының лауазымды тұлғалары мен қызметкерлері құпия 

ақпаратпен жұмыс істеген кезде кәсіпорынның ішкі құжаттарының талаптарын 

қатаң ұстанулары қажет.  
Сыбайлас жемқорлық және басқа да құқыққа қарсы іс-әрекеттер. 
23. Кәсіпорын мүдделі тұлғалар тарапынан да, сондай-ақ кәсіпорынның 

лауазымды тұлғалары мен қызметкерлері тарапынан да орынсыз пайда немесе 

басымдық алу немесе оны сақтау мақсатында сыбайлас жемқорлықты және 

басқа да құқыққа қарсы іс-әрекеттерге жол бермеу үшін барлық күш-жігерін 

жұмсайды. 
24. Кәсіпорын қызметкерлері өздеріне мәлім болған сыбайлас жемқорлық 

құқық бұзушылық жағдайлары туралы басшылықтың назарына жеткізуге 

міндетті. 
5 - ТАРАУ. КОРПОРАТИВТІК МӘДЕНИЕТ 

25. Кәсіпорынның лауазымды тұлғалары мен қызметкерлері осы Кодекстің 

талаптарын сақтай және түсіне отырып және оны бұзудың алдын ала отырып, 

кәсіпорынның корпоративтік мәдениетін дамытуға үлес қосуға тиіс. 

